cyfrifiad
2021

Llawlyfr i
gymunedau

Bydd y cyfrifiad yn cael ei gynnal ym
mis Mawrth 2021.

Mae'r llawlyfr hwn yn esbonio beth yw'r
cyfrifiad, pam mae’'n bwysig i bawb a suty
gallwn ni weithio gyda'n gilydd i ledaenu'r
neges yn eich cymuned chi.

' 5\vyddfa Ystadegau Gwladol www.cyfrifiad.gov.uk

Noder: Mae'r wybodaeth yn y ddogfen hon yn gywir ar adeg ei
llunio. Os bydd datblygiadau sydd ynghlwm wrth COVID-19 neu
amgylchiadau annisgwyl eraill yn ei gwneud yn ofynnol i ni newid
ein dull o gynnal Cyfrifiad 2021, byddwn yn ceisio rhoi’r wybodaeth
ddiweddaraf i chi fel y bo'n briodol.



Annwyl ddarllenydd

Croeso i'ch llawlyfr i gymunedau ar gyfer Cyfrifiad 2021. Mae'n
egluro beth yw'r cyfrifiad a pham mae'n bwysig i bawb. Mae hefyd
yn rhoi gwybodaeth am sut y gallwch chi helpu i wneud y cyfrifiad
yn llwyddiant yn eich ardal ac i'ch cymuned.

Mae'r cyfrifiad i bawb. Unwaith bob deng mlynedd, mae'n helpu i
greu’r darlun mwyaf cyflawn o Gymru a Lloegr. Caiff y boblogaeth
gyfan gyfle i ddarparu’r wybodaeth sy'n sicrhau bod pob cymuned
yn cael ei chynrychioli mewn penderfyniadau am gyllid a
gwasanaethau.

Mae'r cyfrifiad mor bwysig fel ei bod hi'n orfodol i bawb yng
Nghymru a Lloegr gymryd rhan. Yma yn y Swyddfa Ystadegau
Gwladol (SYG), rydym ni'n gyfrifol am sicrhau ei bod hi mor hawdd
a phosibl i bawb ymuno.

Rydym ni am ddeall anghenion cymunedau a sefydliadau fel
elusennau lleol ar gyfer Cyfrifiad 2021. Rydym ni'n gweithio'n agos
gyda’ch cyngor lleol er mwyn cydlynu gweithgareddau'r cyfrifiad
yn eich ardal a fydd yn helpu i godi ymwybyddiaeth a sicrhau bod
mwy o bobl yn cymryd rhan. Hefyd, rydym ni'n gweithio gydag
elusennau a grwpiau cymunedol lleol. Drwy weithio gyda chi,
gallwn ni sicrhau ein bod ni'n deall unrhyw heriau

a all wynebu pobl yn eich cymuned wrth iddyn

nhw gymryd rhan. Bydd hyn yn ein galluogi ni i

gynllunio cymorth sy’n helpu pawb i gymryd rhan.

Diolch am gefnogi'r cyfrifiad ac am annog pobl yn
eich cymuned i gymryd rhan ym mis Mawrth 2021.

Rt Qeckom.

Peter Benton
Cyfarwyddwr Gweithrediadau'r Cyfrifiad
Swyddfa Ystadegau Gwladol



Ynglyn a'r cyfrifiad

Beth yw'r cyfrifiad a pham mae’n bwysig?
Arolwg sy'n digwydd bob 10 mlynedd yw'r cyfrifiad ac
mae'n rhoi darlun i ni o'r holl bobl a chartrefi yng Nghymru
a Lloegr.

Mae'r cyfrifiad yn unigryw. Nid oes unrhyw beth arall sy'n
rhoi cymaint o fanylion amdanom ni a'r gymdeithas rydym
yn byw ynddi. Mae’'n dweud wrthym beth sydd ei angen
arnom ni nawr, a beth sy’'n debygol o fod ei angen arnom
ni yn y dyfodol. Mae hefyd yn cynnig cipolwg ar ein ffordd o
fyw, i genedlaethau’r dyfodol edrych yn 6l arno.

Drwy wybod beth sydd ei angen ar eich cymuned,

gall sefydliadau fel cynghorau gynllunio ac ariannu
gwasanaethau cyhoeddus yn eich ardal a ledled Cymru
a Lloegr. Bydd y wybodaeth rydych chi'n ei rhoi yn helpu
i benderfynu sut i wario biliynau o bunnau ar bethau fel
trafnidiaeth, addysg ac iechyd.

Bydd elusennau a sefydliadau gwirfoddol yn ei defnyddio'n
aml fel tystiolaeth i gael cyllid. Bydd yn helpu busnesau

i'n deall ni fel cwsmeriaid ac, er enghraifft, i benderfynu
ble i agor siopau newydd. Hefyd, bydd y rhai sy'n gwneud
ymchwil, fel myfyrwyr prifysgol a phobl sy'n hel achau, yn
defnyddio’r wybodaeth.

Heb y cyfrifiad - a heb bobl yn eich cymuned yn dweud
wrthym am eu cartref a'r bobl sy'n byw ynddo - byddai'n
llawer anoddach gwneud hyn. Dyna pam ei bod hi mor
bwysig bod pawb yn cymryd rhan.



Pwy sy’'n cynnal y cyfrifiad?

Caiff y cyfrifiad yng Nghymru a Lloegr ei gynnal gany
Swyddfa Ystadegau Gwladol (SYG). SYG yw cynhyrchydd
ystadegau swyddogol annibynnol mwyaf y Deyrnas Unedig.
Ein prif gyfrifoldebau yw casglu, dadansoddi a rhannu
ystadegau am economi a chymdeithas y Deyrnas Unedig,
yn ogystal a threfnu'r cyfrifiad.

Mae SYG a'r ystadegau rydym ni'n eu cynhyrchu yn
annibynnol ar y llywodraeth. Er ein bod ni'n adrodd i
Senedd y Deyrnas Unedig, caiff ein gwaith ei ddiogelu rhag
ymyrraeth wleidyddol.

Gallwch ddysgu mwy am SYG yn www.ons.gov.uk



Beth mae'r cyfrifiad yn ei ofyn?

Bydd y wybodaeth y byddwn ni'n ei chasglu yn ystod y cyfrifiad
yn ein helpu ni i greu darlun manwl o'n cymdeithas. Bydd
hefyd yn nodi tueddiadau pwysig a fydd yn helpu sefydliadau i
gynllunio gwasanaethau a dyrannu cyllid yn y dyfodol.

I gyflawni hyn, mae'r cyfrifiad yn gofyn cwestiynau am
amrywiaeth o bynciau, gan gynnwys gwybodaeth amy
canlynol:

* unigolion, fel eu henw, oedran, rhyw a statws priodasol
* sut mae pobl yn perthyn i'w gilydd mewn cartref

* lleoliad cartrefi, nifer y bobl sy’'n byw yno a'r cyfleusterau
sydd ganddyn nhw

Yr unigolyn fydd yn penderfynu sut mae am ateb pob
cwestiwn. Ar gyfer cwestiynau fel y rhai am ethnigrwydd,
crefydd a hunaniaeth genedlaethol, rydym ni'n annog pobl i
lenwi'r holiadur yn y ffordd sy’'n eu cynrychioli nhw orau, yn

eu barn nhw. Rydym ni'n ymgysylltu a grwpiau cymunedol er
mwyn sicrhau bod pawb yn gwybod y gallan nhw ddisgrifio eu
hunain fel y mynnant, a sut i wneud hynny.

Dim ond ystadegau dienw y bydd SYG yn eu cyhoeddi o'r
cyfrifiad. Ni fyddwn byth yn cyhoeddi enw neb. Dim ond gofyn
am enw er mwyn sicrhau bod yr ystadegau'n gywir y byddwn
ni'n ei wneud, er enghraifft, er mwyn ein helpu ni i sicrhau mai
dim ond unwaith y caiff pawb eu cyfrif.




Cwestiynau newydd i adlewyrchu anghenion
cymdeithas

Ar 6l i nisiarad a'r cyhoedd, cynnal profion a gwneud gwaith
ymchwil, ac ystyried y mater yn ofalus, bydd Cyfrifiad 2021 yn
gofyn cwestiynau am dri phwnc newydd, sef:

» gwasanaethu yn Lluoedd Arfog y Deyrnas Unedig
* hunaniaeth o ran rhywedd
* cyfeiriadedd rhywiol

Bydd y cwestiwn am Luoedd Arfog y Deyrnas Unedig yn casglu
gwybodaeth am wasanaeth blaenorol yn Lluoedd Arfog y
Deyrnas Unedig. Bydd hyn yn helpu sefydliadau i gefnogi cyn-
filwyr yn unol & Chyfamod y Lluoedd Arfog - addewid rhwng ein
gwlad a'r rhai sydd wedi’i gwasanaethu.

Bydd y cwestiynau am gyfeiriadedd rhywiol a hunaniaeth o ran
rhywedd yn rhoi gwell gwybodaeth i ni am bobl lesbiaidd, hoyw,
ddeurywiol a thrawsryweddol. Bydd hyn yn helpu sefydliadau i
fynd i'r afael ag unrhyw anghydraddoldebau y gall y grwpiau hyn
eu hwynebu ac yn dangos ble mae angen gwasanaethau.

Dim ond pobl 16 oed a throsodd fydd yn ateb y cwestiynau hyn.
Mae'r cwestiynau am gyfeiriadedd rhywiol a hunaniaeth o ran
rhywedd hefyd yn wirfoddol, felly ni fydd unrhyw un yn cael ei
orfodi i ateb y cwestiynau hyn os nad yw am wneud hynny. Gall
pobl hefyd ofyn am holiadur i unigolion a rhoi eu hatebion ar
wahan os byddan nhw am wneud hynny.

[ gael rhagor o wybodaeth am y cyfrifiad, ewch i
www.cyfrifiad.gov.uk




. Diogelu data a phreifatrwydd ﬁ:
. Diogelu eich gwybodaeth yw ein prif flaenoriaeth. :
Mae'r cyfrifiad yn gofyn cwestiynau amdanoch chi, eich

cartref a'r bobl sy'n byw ynddo. Mae'r cyfrifiad wedi bod yn .
cadw'r wybodaeth bersonol hon yn ddiogel am 200 mlynedd. :

Mae system ddiogelwch lem ar waith gennym sy'n dilyn
safonau’r llywodraeth. Mae hyn yn cynnwys mesurau
diogelwch ffisegol a TG i ddiogelu eich data, sy'n cwmpasu
pobl, prosesau a thechnoleg.

Hefyd, ni all neb eich adnabod chi yn yr ystadegau y byddwn
ni'n eu cyhoeddi.

Yn 61y gyfraith, rhaid i'n holl systemau, staff a chyflenwyr,

a'r ffordd rydym yn gweithredu, ddiogelu eich cyfrinachedd.
Mae'n drosedd i unrhyw un rannu eich gwybodaeth bersonol
chi.

Ni fydd adrannau'’r llywodraeth sy'n ymdrin ag unrhyw
geisiadau rydych chi wedi'u gwneud, neu unrhyw daliadau
neu wasanaethau rydych chi'n eu cael, yn gallu gweld eich
gwybodaeth o'r cyfrifiad. Er enghraifft, ni ellir ei defnyddio
i ddylanwadu ar hawliadau budd-daliadau, cais i breswylio,
statws mewnfudo na threthi. Ni fydd landlordiaid, nac
unrhyw sefydliad preifat, yn gallu gweld eich gwybodaeth
bersonol chi chwaith.

Ni fyddwn ni byth yn defnyddio eich gwybodaeth bersonol
chi i geisio gwerthu unrhyw beth na dod o hyd i chi. Ni
fyddwn ni byth yn gwerthu eich gwybodaeth chi.

Caiff cofnodion y cyfrifiad eu cadw'n ddiogel am 100
mlynedd. Dim ond ar 6l hynny y gall cenedlaethau’r dyfodol
eu gweld nhw, er enghraifft, y rhai sydd a diddordeb yn
hanes y teulu.



Ei gwneud hi'n hawdd i
gymryd rhan

Dylai pawb gael y cymorth sydd ei angen arnyn nhw i
gymryd rhan yny cyfrifiad ac rydym ni wedi gwneud yr
holiadur mor syml a phosibl i'w lenwi. Bydd y rhan fwyaf o
bobl yn gallu ei wneud eu hunain, ond bydd angen ychydig
o help ychwanegol ar bobl eraill.

Cyfrifiad hygyrch

Bydd Cyfrifiad 2021 yn “ddigidol yn gyntaf” sy’'n golygu mai
ar lein y caiff ei gynnal yn bennaf. Rydym ni'n gwybod y
bydd hyn yn her i rai pobl. Byddwn ni'n cynnig amrywiaeth
eang o wasanaethau cymorth er mwyn sicrhau bod y
cyfrifiad mor hygyrch a chynhwysol & phosibl. Mae'r rhain
yn cynnwys:

* canllawiau a chymorth mewn sawl iaith a fformat

* help mewn canolfannau lleol gyda staff sydd wedi cael
eu hyfforddi a mynediad ar-lein

+ canolfan gyswllti roi help drosy ffon, neu drwy
we-sgwrs, gwe-ffurflen, e-bost neu neges destun

+ staff maes yn ymweld a chartrefi nad ydyn nhw wedi
llenwi eu ffurflen eto

* holiaduron hygyrch y cyfrifiad, er enghraifft, mewn Print
Mawr

* yr opsiwn i ofyn am holiaduron papur
Byddwn ni hefyd yn darparu holiaduron papur yn awtomatig

mewn ardaloedd lle rydym ni wedi nodi ei bod hi'n debygol
iawn y bydd eu hangen nhw ar y trigolion.

Ni fydd neb o SYG na Chyfrifiad 2021 byth yn gofyn am
arian er mwyn helpu rhywun i lenwi ei holiadur.




Cymorth arbenigol i gymunedau

Rydym ni wedi recriwtio rheolwyr ymgysylltu'r cyfrifiad

i weithio gydag arweinwyr lleol, sefydliadau cymunedol
ac elusennau. Eu rél nhw fydd meithrin dealltwriaeth o'r
cyfrifiad a helpu pawb i gymryd rhan.

Bydd staff ymgysylltu lleol hefyd yn gweithio gyda rheolwyr
ymagysylltu’r cyfrifiad i gefnogi cymunedau ag anghenion
penodol, er enghraifft, pobl nad yw Saesneg yn iaith gyntaf
iddyn nhw.

I ddysgu mwy am rél rheolwyr ymgysylltu'r cyfrifiad, ewch i
dudalen 13.

Staff maes lleol

Hefyd, bydd tim mawr o staff maes wrth law i helpu pobl
ledled Cymru a Lloegr. Bydd ganddyn nhw wybodaeth
leol a byddan nhw yno i annog a chefnogi pobl i lenwi eu
holiaduron nhw.

Rydym ni am i'r staff maes hyn adlewyrchu'r cymunedau
lleol maen nhw'n eu gwasanaethu, felly rydym ni'n croesawu
ymgeiswyr o bob cefndir ac o bob oedran. Gall pobl ddysgu
mwy yn www.swyddicyfrifiad.cymru

Ymgyrch farchnata eang

Bydd ein hymgyrch farchnata yn codi ymwybyddiaeth

o'r cyfrifiad. Bydd yn cynnwys hysbysebion mewn

papurau newydd, ary teledu, ar y radio ac ary

cyfryngau cymdeithasol, yn ogystal a phosteri ar fysiau a
hysbysfyrddau. Bydd rhai hysbysebion yn anelu at gyrraedd
pawb yng Nghymru a Lloegr. Byddwn ni'n teilwra rhai eraill
i ddiwallu anghenion grwpiau penodol, fel myfyrwyr, pobl
hyn, neu bobl nad yw Saesneg yn iaith gyntaf iddyn nhw o
bosibl.

Byddwn ni hefyd yn gweithio gyda phartneriaid fel ysgolion
a busnesau er mwyn helpu i ledaenu’r neges ac annog
cefnogaeth.

Sut y gallwn ni weithio gyda’n gilydd
Rydym ni'n gwybod y bydd meithrin cydberthnasau
cadarnhaol & chymunedau ac elusennau yn golygu y
bydd mwy o bobl yn gweld manteision y cyfrifiad ac yn

penderfynu cymryd rhan.

Rydym hefyd yn deall nad oes unrhyw un yn adnabod
eich cymuned cystal a chi. Mae angen eich help chi
arnom ni i godi ymwybyddiaeth o'r cyfrifiad yn eich
cymuned ac annog pobl i lenwi eu holiadur.

Gwybodaeth

Gall eich gwybodaeth am y bobl yn
eich cymuned ein helpu ni i ddarparu
cymorth sy’n galluogi pawb i gymryd
rhan.

Ymwybyddiaeth

Gall eich cysylltiadau cymunedol
ein helpu ni i ledaenu’r neges am
beth yw'r cyfrifiad a pham ei fod
mor bwysig. Bydd hyn yn meithrin
ymddiriedaeth yn y cyfrifiad ac yn
annog pobl i ymuno.

Mynediad

Gall eich rhwydweithiau ein helpu

ni i gyrraedd pobl yn eich cymuned
lle mae angen cymorth arnyn nhw

i lenwi ffurflen y cyfrifiad. Bydd hyn
yn gwneud yn siwr eu bod yn cael eu
cynnwys a'u cyfrif hefyd.




Rheolwyr ymgysylitu'r cyfrifiad

Bydd rheolwyr ymgysylltu'r cyfrifiad yn helpu grwpiau o
bobl i gymryd rhan yny cyfrifiad.

Eu gwaith nhw fydd meithrin cysylltiadau a sefydliadau
cymunedol lleol, elusennau ac arweinwyr lleol yr
ymddiriedir ynddyn nhw, fel bod mwy o bobl yn gallu
cymryd rhan yn y cyfrifiad. Byddan nhw'n gwneud hyn
drwy godi ymwybyddiaeth, helpu pobl i ddeall pam mae'r
cyfrifiad yn bwysig a meithrin ymddiriedaeth yn y cyfrifiad.
Byddan nhw'n rhoi tawelwch meddwl| ac yn cynnig cymorth
ymarferol fel bod pawb yn gallu cymryd rhan.

Byddwch chi’'n gallu gweithio gyda rheolwyr ymgysylltu'r
cyfrifiad mewn sawl ffordd er mwyn helpu eich cymuned
chi i gymryd rhan yng Nghyfrifiad 2021. Rhoddir rhai
enghreifftiau ar y dudalen nesaf.

I ddarganfod pwy yw eich rheolwr ymgysylltu'r cyfrifiad,
cysylltwch a thim Partneriaethau’r Cyfrifiad, a fydd yn
cydlynu gweithgareddau ymgysylitu'r cyfrifiad yn SYG.

E-bostiwch 2021census.engagement@ons.gov.uk

Datblygu cysylitiadau cymunedol

Byddai eich rheolwr ymgysylltu'r cyfrifiad lleol wrth ei fodd
yn clywed gennych er mwyn dysgu am eich cymuned chi a
sut 'y gall helpu i'ch cefnogi yng Nghyfrifiad 2021.

Dyma rai o'r cwestiynau y gall eu gofyn i chi.

* Suty gallem ni wneud y cyfrifiad yn haws i'w gwblhau i
bobl yn eich ardal chi?

* Allech chi ein rhoi ni mewn cysylltiad ag arweinwyr lleol
eraill a chynrychiolwyr cymunedol a fydd yn lledaenu'r
neges?

* Allech chi roi enghreifftiau o'r ffordd mae gwybodaethy
cyfrifiad wedi bod o fudd i'ch cymuned chi?

+ Allech chi gynnal cyfarfodydd lle byddwn ni'n cyflwyno'r
cyfrifiad?

* Allech chi ein gwahodd ni i'ch digwyddiadau cymunedol?

* Allech chi hysbysebu swyddi'r cyfrifiad drwy eich
cylchlythyrau neu’ch cyfryngau cymdeithasol?

* Allech chi gynnig lle neu dechnoleg i bobl sydd am gael
help i lenwi ffurflen y cyfrifiad?

Gall eich rheolwr ymagysylltu'r cyfrifiad hefyd helpu i godi

ymwybyddiaeth o'r cyfrifiad drwy:

* roi gwybodaeth, cyngor a chymorth i'ch sefydliad/
cymuned

* darparu adnoddau digidol a chopi caled, fel taflenni
gwybodaeth, i chi eu rhannu

* creu cynnwys i chi ei ddefnyddio, er enghraifft, yn eich
cylchlythyrau neu ar y cyfryngau cymdeithasol

* creu arhannu astudiaethau achos i hyrwyddo eich
gwaith a'ch cymuned



Os ydych chi'n gweithio i awdurdod lleol, mae gennym
ni dim penodol i'ch helpu chi. E-bostiwch y tim yn
2021Census.LA.Liaison@ons.gov.uk

Os byddwch chi'n gwybod am rywun a allai fod am
weithio i'r cyfrifiad yn eich ardal leol, anfonwch nhw i
www.swyddicyfrifiad.cymru

Pecyn cymorth i gymunedau

Rydym ni wedi creu pecyn cymorth ar-lein sy'n cynnwys
adnoddau y gallwch chi ddechrau eu defnyddio ar unwaith
i helpu eich cymuned chi. Byddwn ni'n ychwanegu mwy a
mwy o bethau ato wrth i'r cyfrifiad agosau.

Mae'r adnoddau hyn ar gael yn
www.cyfrifiad.gov.uk/ein-partneriaid

Maen nhw'n cynnwys y canlynol, neu byddan nhw'n eu

cynnwys yn fuan:

* gwybodaeth i'ch helpu chii egluro beth yw'r cyfrifiad a
pham mae’n bwysig

* syniadau i'ch helpu chi a’ch rheolwr ymgysylltu'r cyfrifiad
i gael mwy o gefnogaeth yn eich ardal

« cynnwys am y cyfrifiad i chi ei ddefnyddio mewn
cylchlythyrau ac ar y cyfryngau cymdeithasol

* disgrifiadau swydd ar gyfer y cyfrifiad

* gweithgareddau i blant

Rhwng nawr a mis Mawrth 2021, daliwch ati i siarad am ba

mor bwysig yw'r cyfrifiad.

Bydd tim Partneriaethau'’r Cyfrifiad ar gael yn
2021census.engagement@ons.gov.uk os bydd unrhyw
beth yr hoffech chi siarad amdano.

Rydym ni'n edrych ymlaen at weithio gyda chi er mwyn
gwneud Cyfrifiad 2021 yn llwyddiant.

Gwybodaeth ddefnyddiol

Mae gwybodaeth ac adnoddau ar gyfer awdurdodau lleol a
sefydliadau cymunedol ar gael yn
www.cyfrifiad.gov.uk/ein-partneriaid

Dysgwch fwy am swyddi'r cyfrifiad yn
www.swyddicyfrifiad.cymru

Cysylltwch & thim Partneriaethau'r Cyfrifiad yn
2021census.engagement@ons.gov.uk

Dilynwch y cyfrifiad ar y cyfryngau cymdeithasol
¥ Twitter: @Cyfrifiad2021 | @Census2021

@) Facebook: @Cyfrifiad2021 | @Census2021
Instagram: @Cyfrifiad2021 | @Census2021

Mae'r ddogfen hon ar gael yn ddigidol yn

